
Россияса видз-му овмӧс министерство кӧсйысис отсавны Коми Республикалы выльмӧдны мелиорация вӧчан техникасӧ
Москваын регионса Веськӧдлан котырӧн Юрнуӧдысьӧс вежысь – видз-му овмӧс да потребительскӧй рынок министр Анатолий Князев удж серти аддзысьліс Россияса видз-му овмӧс министерстволӧн Мелиорация юкӧнса директор Валерий Жуковкӧд. Сёрнитчысьяс видлалісны, мыйӧн помасисны кольӧм во Комиын му бурмӧдан уджъясыс, да индісны 2018 во вылӧ планъяс.
Аддзысьлыны помкаӧн лои Коми Республикаса Юралысьлӧн тшӧктӧм: содтыны Комиын видз-му овмӧс комплекс сӧвмӧдӧм вылӧ федеральнӧй отсӧгсӧ. Уськӧдам тӧд вылӧ, Каналан Сӧветлы косму тӧлысся докладын Сергей Гапликов тӧдчӧдіс, мый республикаӧн юрнуӧдысьяс неважӧн выльмӧдісны  видз-му овмӧслы канмусянь сетан отсӧгсӧ да быд во сійӧс вочасӧн паськӧдӧны.
“Та дырйи мог – кыскыны миянӧ унджык инвестиция да ышӧдны йӧзӧс фермеравны. Тайӧ вайис нин уна буртор. Кольӧм во серти кутісны унджыкӧн видзны скӧт да чипан, яй вӧчӧмыс содіс 20% вылӧ, вӧчан сырыс, рысьыс да нӧк-шомйӧлыс – 8% вылӧ. Уджӧ пыртӧма скӧт видзан сизим ыджыд комплекс. Бӧръя кык воӧн видз-му овмӧс комплексын артмӧма збыльмӧдны 17 инвестиция проект”, - висьталіс докладын Сергей Гапликов.
Кӧть 2017 во вылӧ планын вӧлі бурмӧдны сӧмын 500 гектар му, Комиса аграрийяс нуӧдісны 1000-ысь унджык гектар му вылын мелиорация. Аддзысьлігӧн Анатолий Князев да Валерий Жуков сёрнитісны, кыдзи таво водзӧ нуӧдны му бурмӧдан уджъяссӧ. Коми министр индіс, мый регионлы оз тырмы му бурмӧдан техникаыс.
“Кутшӧмсюрӧ техника эм, но сійӧ важмӧма, мукӧдсӧ нин петкӧдӧма балансысь. Та понда республикаса видз-му овмӧс предприятиеясыс оз вермыны ас кадӧ тыртны му бурмӧдан планъяс. Россияса видз-му овмӧс министерствосянь отсӧгтӧгыс некыдз”, - пасйис А. Князев.
Валерий Жуковлӧн кывъяс серти, пуктас кӧ Комиыс му бурмӧдан планъясӧ тӧдчымӧн унджык му, Россияса министерство кӧсйысьӧ отсавны “Комимелиоводхоз” веськӧдланінлы тырвыйӧ вежны став мелиорация техникасӧ. Сэки Комиын мелиорация кутас мунны зэв паськыда да ӧдйӧ.
28.04.2018
Минсельхоз России поддержал инициативу Республики Коми по обновлению специальной мелиоративной техники
Заместитель Председателя регионального Правительства – министр сельского хозяйства и потребительского рынка Коми Анатолий Князев провёл в Москве рабочую встречу с директором Департамента мелиорации Минсельхоза России Валерием Жуковым. Стороны обсудили итоги мелиоративных работ в Коми по прошлому году и планы на 2018 год.
Встреча состоялась в рамках исполнения поручений Главы Республики Коми по увеличению объёмов федеральной поддержки на развитие агропромышленного комплекса региона. Напомним, в апрельском докладе Госсовету Сергей Гапликов отметил, что руководство республики пересмотрело подходы к мерам государственной поддержки сельского хозяйства и каждый год их последовательно расширяет.

«Делаем это для привлечения инвестиций и стимулирования крестьянской фермерской инициативы. И это дало свои результаты. По итогам прошлого года были увеличены объёмы скота и птицы в живом весе, производство мяса возросло на 20%, сыров, творога и кисломолочных продуктов на 8%. Введены в эксплуатацию семь крупных животноводческих комплексов. За последние два года в АПК успешно реализованы 17 инвестиционных проектов», - заявил в докладе Сергей Гапликов.

В 2017 году при плане 500 га аграрии Коми восстановили более 1000 га мелиоративных земель. В ходе встречи Анатолий Князев и Валерий Жуков обсудили перспективы проведения мелиоративных работ в текущем году. Министр обозначил нехватку в регионе специальной мелиоративной техники.

«Какая-то техника устарела, где-то она уже давно списана. Это тормозит оперативную отработку плановых объемов на землях сельхозпредприятий республики, поэтому нужна помощь Минсельхоза России в приобретении специальной техники»,- отметил А. Князев.

По словам Валерия Жукова, при значительном увеличении планов по восстановлению мелиоративных систем, Минсельхоз России готов подключиться к решению данной проблемы, обновив всю мелиоративную технику на базе ФГУ «Управление «Комимелиоводхоз». Это поможет Республике Коми ускорить темпы и нарастить объемы по восстановлению мелиоративных земель.

